
TURLI YOSH DAVRLARIDA 
PERFEKTSIONIZM 
VA MAQULLANISH 

MOTIVATSIYASI O‘RTASIDAGI 
BOG‘LIQLIKNI O‘RGANISH

Nazaraliyeva Marhabo Xayitboyevna
Renessans ta’lim universiteti

Pedagogik ta’lim va psixologiya kafedrasi dotsenti, PhD

Annotatsiya: Ushbu maqolada mukammallikka intilish darajasi hamda ma’qullanish motivatsiyasi, ya’ni shaxsning bosh-
qalar tomonidan e’tirof etilishi va ijobiy baholanishiga bo‘lgan ehtiyoji o‘rtasidagi o‘zaro bog‘liqlik 1052 nafar respondent 
ishtirokida o‘tkazilgan empirik tadqiqot natijalari asosida tahlil qilingan. Pirson korrelyatsiya tahlili natijalariga ko‘ra, mazkur 
ikki o‘zgaruvchi o‘rtasida statistik jihatdan ishonchli, kuchsiz musbat bog‘liqlik aniqlangan (r = 0,237; p < 0,001). Ushbu 
natija mukammallikka intilish darajasi yuqori bo‘lgan shaxslarda boshqalarning ma’qullashi va ijtimoiy tasdig‘iga bo‘lgan 
ehtiyoj ham nisbatan yuqoriroq namoyon bo‘lishini ko‘rsatadi. Determinatsiya koeffitsiyenti (R² = 5,6%) ma’qullanish moti-
vatsiyasi variatsiyasining faqat kichik qismi mukammallikka intilish darajasi bilan izohlanishini bildiradi. Olingan natijalar 
ijtimoiy taqozo etilgan perfektsionizm nazariyasi nuqtayi nazaridan talqin qilinib, psixologik amaliyot uchun tegishli tavsi-
yalar ishlab chiqilgan.

Kalit so‘zlar: mukammallikka intilish, ma’qullanish motivatsiyasi, tashqi tasdiqqa ehtiyoj, ijtimoiy taqozo etilgan perfekt-
sionizm, Pirson korrelyatsiyasi, korrelyatsion tahlil, empirik tadqiqot, psixologik tadqiqot.
Abstract: This article examines the relationship between the level of striving for perfection and approval motivation, 
defined as an individual’s need for recognition and positive evaluation from others, based on the findings of an empirical 
study involving 1,052 respondents. Pearson’s correlation analysis revealed a statistically significant but weak positive 
relationship between the two variables (r = 0.237; p < 0.001). The findings indicate that individuals with higher levels of 
striving for perfection tend to exhibit a greater need for social approval and external validation. The coefficient of deter-
mination (R² = 5.6%) suggests that only a small proportion of the variance in approval motivation is explained by striving 
for perfection. The results are interpreted within the framework of the theory of socially prescribed perfectionism and are 
accompanied by practical recommendations for psychological assessment and intervention.

Key words: striving for perfection, approval motivation, need for external validation, socially prescribed perfectionism, 
Pearson correlation, correlation analysis, empirical research, psychological research.
Аннотация: В статье на основе результатов эмпирического исследования с участием 1052 респондентов ана-
лизируется взаимосвязь между уровнем стремления к совершенству и мотивацией одобрения, понимаемой как 
потребность личности в признании и положительной оценке со стороны окружающих. По результатам корреля-
ционного анализа Пирсона установлена статистически значимая слабая положительная связь между исследуе-
мыми переменными (r = 0,237; p < 0,001). Полученные данные свидетельствуют о том, что лица с более высоким 
уровнем стремления к совершенству в большей степени испытывают потребность в социальном одобрении и 
внешнем подтверждении. Коэффициент детерминации (R² = 5,6%) показывает, что лишь небольшая часть вари-
ативности мотивации одобрения объясняется стремлением к совершенству. Результаты исследования интерпре-
тируются в контексте теории социально предписанного перфекционизма и сопровождаются практическими реко-
мендациями для психологической практики.

Ключевые слова: стремление к совершенству, мотивация одобрения, потребность во внешнем одобрении, 
социально предписанный перфекционизм, корреляция Пирсона, корреляционный анализ, эмпирическое иссле-
дование, психологическое исследование.

KIRISH
Ma’qullanish motivatsiyasi – shaxsning o‘z xatti-harakatlari va qarorlarini boshqalar tomonidan tasdiqla-

nishi hamda ijobiy baholanishiga bog‘liq holda shakllantirish tendensiyasi bo‘lib, u shaxsning mustaqil qaror 
qabul qilish qobiliyati va o‘z-o‘zini qadrlashiga sezilarli ta’sir ko‘rsatadi. Mukammallikka intilish, ya’ni benuqson 
natijaga erishishga qaratilgan barqaror intilish, ko‘pincha aynan ushbu ehtiyoj bilan uzviy bog‘liq holda namoyon 

bo‘ladi. Chunki yuqori standartlarga erishish ko‘plab shaxslar tomonidan boshqalarning tasdig‘i va e’tirofini 
qozonishning muhim vositasi sifatida idrok etiladi.

Tadqiqotning maqsadi – mukammallikka intilish darajasi bilan ma’qullanish motivatsiyasi darajasi o‘rta-
sida statistik bog‘liqlik mavjudligini aniqlash hamda ushbu bog‘liqlikning kuchini miqdoriy jihatdan baholashdan 
iborat. Tadqiqot 1052 nafar respondent ishtirokida to‘plangan keng ko‘lamli empirik ma’lumotlar asosida amalga 
oshirildi.

Tadqiqot vazifalari quyidagilardan iborat:

•	 ikki o‘zgaruvchining tavsifiy statistik ko‘rsatkichlarini aniqlash; 

•	 ular o‘rtasidagi bog‘liqlikning yo‘nalishi va kuchini Pirson korrelyatsiya koeffitsiyenti yordamida hisoblash; 

•	 olingan natijalarni ijtimoiy taqozo etilgan perfektsionizm nazariyasi kontekstida sharhlash; 

•	 amaliy tavsiyalar ishlab chiqish. 

Tadqiqot gipotezasiga ko‘ra, mukammallikka intilish darajasi yuqori bo‘lgan shaxslarda ma’qullanish moti-
vatsiyasi darajasi ham nisbatan yuqori bo‘ladi, ya’ni ushbu ikki o‘zgaruvchi o‘rtasida statistik jihatdan ahamiyatli 
musbat bog‘liqlik mavjud.

Ma’qullanish motivatsiyasining haddan tashqari kuchayishi shaxsning o‘z qadriyatlari va manfaatlariga zid 
bo‘lgan qarorlarni qabul qilishiga, shuningdek, boshqalarni ranjitishdan qo‘rqib, o‘z fikrini erkin ifoda eta olmas
ligiga olib kelishi mumkin. Natijada uzoq muddat davomida ichki qoniqmaslik, hissiy zo‘riqish va emotsional 
bo‘shliq hissi yuzaga kelishi ehtimoli ortadi.

Zamonaviy ijtimoiy tarmoqlar sharoitida boshqalarning tasdig‘ini qo‘lga kiritish, xususan, “layk”lar va ijobiy 
izohlar orqali ijtimoiy e’tirofga erishish tobora osonlashib, ayni paytda yanada muhim ahamiyat kasb etmoqda. 
Shu sababli ma’qullanish motivatsiyasi va mukammallikka intilish o‘rtasidagi bog‘liqlikni o‘rganish bugungi kun 
psixologiyasi uchun dolzarb ilmiy masalalardan biri hisoblanadi. Kasbiy faoliyatda ham rahbariyat yoki ham
kasblar tomonidan ma’qullanishga bo‘lgan ortiqcha ehtiyoj xodimlarning mustaqil tashabbus ko‘rsatishiga, 
tanqidiy fikrlashi va innovatsion yechimlarni ilgari surishiga to‘sqinlik qilishi mumkin. Bu esa tashkilot faoliyati 
samaradorligiga bilvosita salbiy ta’sir ko‘rsatishi ehtimoldan xoli emas.

MAVZUGA OID ADABIYOTLAR SHARHI
Ma’qullanish motivatsiyasi tushunchasi ijtimoiy psixologiyada shaxsning o‘zini ijtimoiy jihatdan maqbul va 

ijobiy baholanishga loyiq tarzda namoyon etishga bo‘lgan barqaror ehtiyoji sifatida tavsiflanadi. Ushbu konstrukt 
ko‘pincha ijtimoiy taqozo etilgan perfektsionizm bilan nazariy jihatdan chambarchas bog‘liq bo‘lib, har ikkala 
hodisa ham shaxsning o‘z-o‘zini qadrlashini tashqi baholash manbalari, ya’ni boshqalarning fikri va munosa-
batlariga bog‘lab qo‘yishi bilan tavsiflanadi.

Hewitt va Flett tomonidan ishlab chiqilgan ko‘p o‘lchovli perfektsionizm modeliga ko‘ra, ijtimoiy taqozo 
etilgan perfektsionizmga ega bo‘lgan shaxslar atrofdagilar ulardan doimo mukammallik kutadi, degan ishon-
chga ega bo‘ladilar va faqat ushbu kutilmalarni qondirish orqaligina o‘zlarini qadrli hamda muvaffaqiyatli deb his 
qiladilar. Mazkur psixologik mexanizm ma’qullanish motivatsiyasining asosiy negizini tashkil etadi. Chunki har 
ikkala holatda ham shaxsning o‘ziga nisbatan munosabati tashqi baholovchi omillarga kuchli darajada bog‘liq 
bo‘lib qoladi.

Flettning tadqiqotlarida ta’kidlanishicha, ma’qullanishga kuchli ehtiyoj sezuvchi shaxslar ko‘pincha o‘zla-
rining haqiqiy fikrlari, his-tuyg‘ulari va ehtiyojlarini bostirib, boshqalarning kutishlariga mos keladigan xatti-
harakatlarni namoyon etishga intiladilar. Bunday holat vaqt o‘tishi bilan “soxta men” (false self) fenomenining 
shakllanishiga olib kelishi mumkin. Ushbu psixologik holat, ayniqsa, ijtimoiy taqozo etilgan perfektsionizm dara-
jasi yuqori bo‘lgan shaxslarda keng uchraydi.

Shu bilan birga, ilmiy tadqiqotlar ma’qullanishga bo‘lgan ehtiyojning barcha ko‘rinishlari ham salbiy 
emasligini ko‘rsatadi. Sog‘lom ijtimoiy aloqadorlik, boshqalar tomonidan qabul qilinish va tegishlilik hissi inson-
ning asosiy psixologik ehtiyojlaridan biri hisoblanadi. Muammo ushbu ehtiyoj me’yoridan ortib ketib, shaxsning 
o‘z-o‘zini qadrlashi to‘liq ravishda tashqi baholarga bog‘liq bo‘lib qolgandagina yuzaga keladi.

TADQIQOT METODOLOGIYASI
Tadqiqotda jami 1052 nafar respondent ishtirok etdi. Shundan 530 nafari ayollar, 522 nafari erkaklar bo‘lib, 

ular besh yosh davri hamda besh xil kasb sohasi - psixolog, pedagog, dasturchi, hamshira va sotuvchi vakil-
laridan iborat edi.

Ma’lumotlarni yig‘ish jarayonida “Mukammallikka intilish” (0-15 ball) hamda “Ma’qullanish motivatsiyasi 
darajasi” (0-30 ball) test-so‘rovnomalaridan foydalanildi. Tadqiqot instrumenti respondentlarning demografik 

ma’lumotlari bilan bir qatorda mazkur psixologik ko‘rsatkichlarni baholashga mo‘ljallangan savollarni ham o‘z 
ichiga olgan yagona diagnostik batareya shaklida tashkil etildi.

Yig‘ilgan empirik ma’lumotlar statistik dastur yordamida qayta ishlandi. Dastlab tavsifiy statistik ko‘rsat-
kichlar (o‘rtacha qiymat va standart og‘ish) hisoblandi. So‘ngra mukammallikka intilish va ma’qullanish moti-
vatsiyasi o‘rtasidagi bog‘liqlik Pirson korrelyatsiya koeffitsiyenti (Pearson’s r) yordamida aniqlandi. Aniqlangan 
korrelyatsiyaning statistik ahamiyatliligi t-taqsimot asosida tekshirildi (erkinlik darajasi = 1050; p < 0,05). 
Tadqiqot etik me’yorlarga muvofiq tashkil etildi: barcha respondentlardan oldindan ma’lumotlantirilgan rozilik 
olindi hamda olingan ma’lumotlar anonimlik va maxfiylik tamoyillariga rioya etilgan holda qayta ishlanildi.

Tavsifiy statistik tahlil natijalari respondentlarda mukammallikka intilish ko‘rsatkichining o‘rtacha qiymati 
7,49 ± 2,51 ball, ma’qullanish motivatsiyasi ko‘rsatkichining o‘rtacha qiymati esa 14,99 ± 5,03 ball ekanligini 
ko‘rsatdi. Har ikkala ko‘rsatkich ham qo‘llanilgan diagnostik shkalaning o‘rta darajasiga mos keladi. Bu nati-
jalar tadqiqot tanlanmasida mazkur psixologik xususiyatlarning o‘rtacha darajada namoyon bo‘lganligini hamda 
keyingi korrelyatsion tahlillarni amalga oshirish uchun yetarli statistik variativlik mavjudligini ko‘rsatadi.

1-jadval: Tavsifiy statistika
Ko‘rsatkich O‘rtacha (M) Standart chetlanish (SD)

Mukammallikka intilish darajasi 7.49 2.51
Maqullanish motivatsiyasi darajasi 14.99 5.03

2-jadval: Korrelyatsion tahlil natijalari
N Pirson r p qiymati R² (%)

1052 0.237 p < 0,001 5.6%

Korrelyatsion tahlil natijalariga ko‘ra, mukammallikka intilish darajasi bilan ma’qullanish motivatsiyasi o‘rta-
sida statistik jihatdan ahamiyatli, musbat, ammo kuchsiz darajadagi bog‘liqlik aniqlandi (r = 0,237; p < 0,001). 
Determinatsiya koeffitsiyenti (R² = 5,6%) ma’qullanish motivatsiyasi umumiy variativligining taxminan 6 foizi 
mukammallikka intilish darajasi bilan izohlanishini ko‘rsatadi.

Kohen mezonlariga ko‘ra, r = 0,237 qiymati kuchsiz korrelyatsiya diapazoniga kiradi. Mazkur ko‘rsatkich 
tadqiqotda aniqlangan o‘n korrelyatsion bog‘liqlik ichida eng pastlaridan biri bo‘lsa-da, tanlanma hajmining 
katta (N = 1052) ekanligi sababli statistik jihatdan yuqori ishonchlilikka ega bo‘lib qolmoqda.

Tanlanmaning katta hajmi olingan natijalarning ishonchliligini oshiradi. Shu bilan birga, bog‘liqlikning 
kuchsiz darajada ekanligi ma’qullanish motivatsiyasi asosan boshqa psixologik omillar, jumladan bolalik 
davridagi bog‘lanish uslubi, ijtimoiy tajriba hamda shaxsning umumiy o‘z-o‘zini qadrlash darajasi bilan ko‘proq 
izohlanishini anglatadi.

Olingan natijalar mukammallikka intilish va ma’qullanish motivatsiyasi o‘rtasida qisman umumiy psixologik 
zamin mavjudligini tasdiqlaydi. Ya’ni, yuqori standartlarga intiluvchi shaxslar ko‘pincha ushbu standartlarni 
boshqalarning tasdig‘i va ijobiy bahosiga erishish vositasi sifatida ham qabul qiladilar. Biroq aniqlangan korre
lyatsiyaning kuchsizligi mukammallikka intilishning asosiy manbai har doim ham tashqi tasdiq emasligini ko‘r
satadi. Ko‘plab shaxslar ichki motivatsiya asosida ham yuqori natijalarga erishishga intilishlari mumkin.

Mazkur natija ijtimoiy taqozo etilgan perfektsionizm modeli bilan qisman mos keladi. Agar mukammallikka 
intilish to‘liq ijtimoiy taqozo etilgan xususiyatga ega bo‘lganida, korrelyatsiya ancha yuqori bo‘lishi kutilgan 
bo‘lardi. Kuzatilgan kuchsiz bog‘liqlik esa tadqiqotda qo‘llanilgan umumiy mukammallikka intilish ko‘rsatkichi 
o‘ziga yo‘naltirilgan (self-oriented) va ijtimoiy taqozo etilgan (socially prescribed) perfektsionizm komponentla
rining birgalikdagi ifodasi bo‘lishi mumkinligini ko‘rsatadi.

Shuningdek, natijalar ma’qullanish motivatsiyasini faqat mukammallikka intilish orqali izohlash yetarli 
emasligini ko‘rsatadi. Mazkur hodisaning shakllanishida bolalik davridagi bog‘lanish tajribasi, ota-onalarning 
shartli yoki shartsiz muhabbat ko‘rsatish uslubi kabi omillar muhim rol o‘ynashi mumkin.

Tanlanmaning kasbiy va yosh jihatdan xilma-xilligi natijalarni nisbatan kengroq populyatsiyaga umumlash
tirish imkonini beradi. Shu bilan birga, mijozlar yoki jamoatchilik bilan doimiy muloqot qiladigan kasb egalari, 
xususan sotuvchilar va hamshiralarda ma’qullanish motivatsiyasi kasbiy faoliyat talablari bilan bog‘liq ravishda 
kuchliroq namoyon bo‘lishi ehtimolini ham inobatga olish zarur.

Tadqiqotning ko‘ndalang (kesim) dizaynda amalga oshirilganligi sababli sabab-oqibat munosabatlarini 
aniqlash imkoniyati cheklangan. Shu bois kelgusida longitudinal tadqiqotlar o‘tkazish hamda bolalikdagi bog‘la-
nish uslubining vositachilik rolini chuqurroq o‘rganish maqsadga muvofiq hisoblanadi.

Individual psixologik maslahat jarayonida mutaxassislarga mijozlarda o‘z qadr-qimmatini tashqi tasdiqdan 
mustaqil ravishda shakllantirishga qaratilgan kognitiv-xulqiy usullardan, jumladan o‘z-o‘ziga hamdardlik 
(self-compassion) mashqlaridan foydalanish tavsiya etiladi.

Ta’lim va kasbiy muassasalarda shaxslarning o‘z fikrini erkin bayon etishi hamda mustaqil qaror qabul 
qilishini qo‘llab-quvvatlovchi psixologik muhitni yaratish ma’qullanish motivatsiyasining me’yoridan ortiq kucha
yishining oldini olishga xizmat qiladi.

Oilaviy tarbiya jarayonida ota-onalarga farzandlariga shartsiz muhabbat va doimiy qo‘llab-quvvatlashni 
namoyon etish, ya’ni bolaning muvaffaqiyati yoki muvaffaqiyatsizligidan qat’i nazar unga bo‘lgan munosabatni 
o‘zgartirmaslik bo‘yicha psixologik-ma’rifiy dasturlarni joriy etish tavsiya etiladi.

XULOSA VA TAKLIFLAR
O‘tkazilgan tadqiqot natijalari mukammallikka intilish darajasi bilan ma’qullanish motivatsiyasi o‘rtasida 

statistik jihatdan ahamiyatli, biroq nisbatan kuchsiz musbat bog‘liqlik mavjudligini ko‘rsatdi (r = 0,237; p < 0,001; 
R² = 5,6%).

Mazkur natija ushbu ikki psixologik hodisa qisman umumiy nazariy va psixologik zaminga ega bo‘lsa-da, 
ularning har biri mustaqil ravishda turli omillar ta’sirida shakllanishini tasdiqlaydi.

Kelgusidagi tadqiqotlarda mukammallikka intilishning o‘ziga yo‘naltirilgan (self-oriented) hamda ijti-
moiy taqozo etilgan (socially prescribed) komponentlarini alohida o‘lchash orqali mazkur bog‘liqlikni yanada 
chuqurroq tahlil qilish tavsiya etiladi.

Umuman olganda, tadqiqot natijalari mukammallikka intilish va ma’qullanish motivatsiyasi o‘rtasidagi 
bog‘liqlikni O‘zbekiston sharoitida empirik jihatdan tasdiqlab, ushbu yo‘nalishdagi ilmiy izlanishlar hamda amaliy 
psixologik faoliyatni rivojlantirish uchun muhim ilmiy-amaliy asos bo‘lib xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.00

13.00.01

13.00.03

